
1. ENVOKASION 

1 

O Entelizans kosmik, 
Alim diya artistik 
Pou distil parol soule 
Ki dan nwar pe tatone. 
 
Nwar, nwar, nwar, nwar mo Bondie 
Lanpoul dan lesiel brile. 
Soley, lalinn ek zetwal 
Finn konsom tou zot masal. 

2 

O Entelizans siprem 
Konfizion pe fer kem-kem; 
Tem lor tem pe may-maye. 
Demay difil mo panse! 
 
Nwar, nwar, nwar, nwar mo Bondie 
Lanpoul dan lesiel brile. 
Soley, lalinn ek zetwal 
Finn konsom tou zot masal. 

3 

O Entelizans leker 
Aroz kouler lor mo fler; 
Fer verb, nom ek azektif 
Roule ar kadans kif-kif. 
 
Nwar, nwar, nwar, nwar mo Bondie 
Lanpoul dan lesiel brile. 
Soley, lalinn ek zetwal 
Finn konsom tou zot masal. 

4 

O Entelizans beni 
Ekler nam enn ti lespri 
Ki anvi sant to grander 
Dan so lavi efemer. 
 
Nwar, nwar, nwar, nwar mo Bondie 
Lanpoul dan lesiel brile. 
Soley, lalinn ek zetwal 
Finn konsom tou zot masal.  

2. BONDIE LAMOUR 

1 

Ar nanye to finn fer tou 
Depi tipti miniskil 
Ziska grandioz mazeskil 
Me to pa enpoz lor nou 
Seki twa to bien anvi; 
To les nou lib pou swazir, 
Les nou lib pou nou azir 
Dan lavi apre lavi 
Ziska ki nou finn pare 
Pou rant dan eternite. 
 
Parski to kontan nou tou 
Ki nou enn nanyeditou, 
Ki nou enn lespri zeni 
¢ƻΩƴƴ Řƻƴƴ ƴƻǳ ƎǊŀƴ ƭƛōŜǊǘŜ 
Pou konpran to volonte. 

2 

Parski twa to enfini, 
Parski to lespri frengan 
¢ƻΩƴƴ ŦŜǊ ƴƻǳ ŜƴǘŜƭƛȊŀƴ 
Pou ki nou tou gagn lespri 
Pou nou mars ver lavenir; 
Pou nou okip to zarden, 
Swagn lavi, protez lagren, 
Vey biennet tou kreatir 
Ziska ki nou finn pare 
Pou rant dan eternite. 
 
Parski to kontan nou tou 
Ki nou enn nanyeditou, 
Ki nou enn lespri zeni 
¢ƻΩƴƴ Řƻƴƴ ƴƻǳ ƎǊŀƴ ƭƛōŜǊǘŜ 
Pou konpran to volonte. 

3. BONDIE PARDON 

1 

To finn montre nou pardon 
Pou nou aret rod vanzans, 
Pou ki nou aprann pasians 
Ziska gran zour delivrans. 
To finn montre nou pardon. 
 
Pardon pa vedir bliye, 
Bliye pa vedir pardon. 
Bizen rapel erer yer 
Pou ki zordi vinn meyer 
Me nou bizen pardone 
Pou ki nou gagn So pardon. 

2 

To finn montre nou pardon 
Pou nou devlop nou bonte, 
Pou fer lape avanse, 
Pou ki lavi respire. 
To finn montre nou pardon. 
 
Pardon pa vedir bliye, 
Bliye pa vedir pardon. 
Bizen rapel erer yer 
Pou ki zordi vinn meyer 
Me nou bizen pardone 
Pou ki nou gagn So pardon. 

3 

To finn montre nou pardon, 
Ki enn veritab bizou 
Ki fer nou nam donn badou 
Mem seki yer ti bles nou. 
To finn montre nou pardon. 
 
Pardon pa vedir bliye, 
Bliye pa vedir pardon. 
Bizen rapel erer yer 
Pou ki zordi vinn meyer 
Me nou bizen pardone 
Pou ki nou gagn So pardon. 
  



6 
 

4. BONDIE PARTAZ 

1 

Li finn partaz so pwisans 
Atraver entelizans 
Li finn donn tou so zanfan; 
Li finn partaz so grander 
Atraver enn liniver 
Li finn donn tou so zanfan. 
 
Entelizans, konesans, 
Pwisans, grander ek bonte 
Li finn montre partaze. 
Kifer nou pran san done? 

2 

Li finn partaz so lespas 
Atraver kado lagras 
Li finn donn tou so zanfan; 
Li finn partaz so vizion 
Atraver benediksion 
Li finn donn tou so zanfan. 
 
Entelizans, konesans, 
Pwisans, grander ek bonte 
Li finn montre partaze. 
Kifer nou pran san done? 

3 

Li finn partaz parrsadi 
Atraver Mama Shakti 
Li finn donn tou so zanfan; 
Li finn partaz liberte 
Atraver lamour sakre 
Li finn donn tou so zanfan. 
 
Entelizans, konesans, 
Pwisans, grander ek bonte 
Li finn montre partaze. 
Kifer nou pran san done? 

5. BONDIE LIBERTE 

1 

To zanfan pa pe konpran 
Kifer dan to kreasion 
Pil ek fas, rekto-verso, 
Matier ek anti-matier, 
Anz-gardien ek Lisifer 
Valse dan kontradiksion. 
 
Ed mwa ouver zot lizie 
Lor nam lamour-liberte; 
Ed mwa pou fer zot trouv kler 
Linite ant de kontrer. 

2 

To zanfan pa pe konpran 
Kifer saytann res frengan; 
Kifer malgre to pwisans 
To pa netway bann nwizans; 
Kifer to les negatif 
Bril rasinn fler pozitif. 
 
Ed mwa ouver zot lizie 
Lor nam lamour-liberte; 
Ed mwa pou fer zot trouv kler 
Linite ant de kontrer. 

3 

To zanfan pa pe konpran 
Kifer promes paradi 
Sitan tarde pou vini; 
Kifer enn meyer lavi 
Pa pe eklo dan lespri. 
To zanfan pa pe konpran. 
 
Ed mwa ouver zot lizie 
Lor nam lamour-liberte; 
Ed mwa pou fer zot trouv kler 
Linite ant de kontrer. 

6. BONDIE RESPONSABILITE 

1 

Nou zis kontan dimande, 
ά.ƻƴŘƛŜ Řƻƴƴ ƳǿŀΣ ŘƻƴƴΣ Řƻƴƴ ƳǿŀΦέ 
bƻǳΩƭŜ Ȋƛǎ ǘƻǳƭǘŀƴ ƎŀƎƴŜΣ 
ά.ƻƴŘƛŜ Ǉŀ ōƭƛȅŜ ƎŜǘ ƳǿŀΦέ 
Zame nou pa pans pou dir, 
ά5ƛǊ Ƴǿŀ ƪƛ Ƴƻ ōƛȊŜƴ ŦŜǊΤ 
aƻ ǊŜǎǇƻƴǎŀōƛƭƛǘŜΦέ 
 
Nou tou nou ena devwar 
Me nou pans nou prop zistwar; 
Nou drwa finn vinn nou lafwa, 
Peyna plas pou lotla la. 

2 

άtŀ Ƴǿŀ ǎŀ ƭƛ ǎŀέ Ŧƛƴƴ Ǿƛƴƴ 
Nouvo verse plis sakre 
Ki parol tou bann profet. 
άYƻǘ Ƴƻ ōƻǳǘ ƭŀŘŀƴέ Ŧƛƴƴ Ǿƛƴƴ 
Lapriyer ki repete 
Pou nou bliye dimande 
Kot responsabilite. 
 
Nou tou nou ena devwar 
Me nou pans nou prop zistwar; 
Nou drwa finn vinn nou lafwa, 
Peyna plas pou lotla la. 

3 

Kan zarden pe raporte 
Nou pans zis pou plen nou pos; 
Ler zarden rant dan leral 
Lor vwazen nou avoy ros, 
Modi groker, dominer 
So responsabilite. 
 
Nou tou nou ena devwar 
Me nou pans nou prop zistwar; 
Nou drwa finn vinn nou lafwa, 
Peyna plas pou lotla la. 

7. BONDIE LALIMIER 

1 

Twa ki ar enn etensel 
Finn tengn marenwar gayar; 
Twa ki ar enn etensel 
Finn desinn iniversel 
Pa les marenwar gayar 
Fer vantar dan to karo. 
 
Bondie ki prezan partou, 
Bondie ki konn e trouv tou 
Kal lelan senier fernwar 
Ki pe rod plant to kontrer 
Dan to karo lalimier. 

2 

Twa ki ar nanye ditou 
Finn ranz liniver pou tou; 
Twa ki ar nanye ditou 
Finn konstrir enn gran mirak 
Pa les destrikter feros 
Plonz to erv dan so lasos. 
 
Bondie ki prezan partou, 
Bondie ki konn e trouv tou 
Kal lelan senier fernwar 
Ki pe rod plant to kontrer 
Dan to karo lalimier. 

3 

Twa ki finn met lalimier 
Pou ki to zanfan trouv kler 
Pa les lafors demoniak 
Detrir kreasion mirak. 
Twa ki Bondie lalimier 
Sov to zanfan ki dan nwar. 
 
Bondie ki prezan partou, 
Bondie ki konn e trouv tou 
Kal lelan senier fernwar 
Ki pe rod plant to kontrer 
Dan to karo lalimier. 

8. BONDIE MEXINN 

1 

Sak pikan ena so fler; 
Sak douler ena kalman; 
Sak freser ena saler; 
Sak maler ena pansman. 
Sak traver ena so drwat; 
Sak bwat ena so sime; 
Sak monte ena so plat; 
Sak malad ena mexinn. 
 
Pa dekouraze zanfan, 
Pa dekouraze! 
Pa dekouraze zanfan, 
Pa dekouraze! 

2 

Letan dir pa permanan; 
Letan mouye rod soley; 
Letan siklonn pa toultan; 
Letan sesres rezet dey. 
Letan piner tanporer; 
Letan krever vit gagn fit; 
Letan kaser pou pey ser; 
Letan malad gagn mexinn. 
 
Pa dekouraze zanfan, 
Pa dekouraze! 
Pa dekouraze zanfan, 
Pa dekouraze! 

3 

Sezon lapenn pe al fonn; 
Sezon larm pa fer lalwa; 
Sezon soupir pe riy zonn; 
Sezon traka perdi pwa. 
Sezon ravaz al lakaz; 
Sezon piyaz manz feyaz; 
Sezon maryaz mont lor baz; 
Sezon malad bwar mexinn. 
 
Pa dekouraze zanfan, 
Pa dekouraze! 
Pa dekouraze zanfan, 
Pa dekouraze! 

9. BONDIE BONTE 

1 

Move rant dan nou lavi 
Pou ki nou konpran bonte; 
Mesanste fann lapipi 
Pou ki nou realize 
Seki bizen rezete; 
Groker akous zalouzi 
Pou ed nou aprann done, 
Konpran solidarite, 
Gagn plezir dan partaze. 
 
Si to pa konpran move 
To pa pou konpran bonte. 
Lerla pwazon ranz lili 
Dan to lespri abriti. 

2 

Kan salte anvai tou, 
Respire nepli kapav; 
Kan lapousier bous tou trou, 
Ferm ler fre dan enn kadav, 
Met bonte dan enn lakav; 
Kan fatra vinn manitou, 
Nway nou nam dan so labav, 
Bril zwazo ar lasann lav 
Dam so pion bizen kapav. 
 
Si to pa konpran move 
To pa pou konpran bonte. 
Lerla pwazon ranz lili 
Dan to lespri abriti. 

3 

Kan zarden vinn simitier, 
Disab trangle oazis; 
Kan sezon perdi reper, 
Liver ar lete fer vis, 
Adilt lor lili fer tis; 
Kan polision vinn partner 
Ar pouvwar premie minis, 
Fer piti ar longanis 
So kontrer mo kontan plis. 
 
Si to pa konpran move 
To pa pou konpran bonte. 
Lerla pwazon ranz lili 
Dan to lespri abriti. 

10. BONDIE BOTE 

1 

Si pa ti ena malprop 
Eski to ti pou konn prop? 
Si pa ti ena salte 
9ǎƪƛ  ǘƛ ǇƻǳΩŜƴŀ ǇǊƻǇǘŜΚ 
 
Pou nou dekouver kouler 
Bondie ti kre so kontrer; 
Li finn desinn larkansiel 
Pou nou lespri gagn lezel. 

2 

Si pa ti ena pikan 
Petal to ti pou kontan? 
Si pa ti ena katar 
To ti pou apresie lar? 
 
Pou nou dekouver kouler 
Bondie ti kre so kontrer; 
Li finn desinn larkansiel 
Pou nou lespri gagn lezel. 

3 

Si pa ti ena grosie 
Ti pou aprann kolorye? 
Si pa ti ena vilger 
Ti pou aprann ekrir ver? 
 
Pou nou dekouver kouler 
Bondie ti kre so kontrer; 
Li finn desinn larkansiel 
Pou nou lespri gagn lezel. 

4 

Si pa ti ena golmal 
Nou ti pou vinn foupamal. 
Kreater nou liniver 
Ole nou vinn kreater. 
 
Pou nou dekouver kouler 
Bondie ti kre so kontrer; 
Li finn desinn larkansiel 
Pou nou lespri gagn lezel. 

11. BONDIE RENESANS PERMANAN 

1 

Bizen kase pou ranze; 
Bizen met plat pou monte. 
Pou ki nef kapav rant dam 
Bizen ki vie dir salam. 
 
Barlizour pe endike 
Ki nouvo youg pe pwente; 
Vie pe pran sime ale 
Pou ki nouvo kapav ne. 

2 

Bizen efase, refer 
Pou ki lavi vinn peper. 
Bizen yer al tengn dan nwar 
Pou ki zordi vinn dardar. 
 
Barlizour pe endike 
Ki nouvo youg pe pwente; 
Vie pe pran sime ale 
Pou ki nouvo kapav ne. 

3 

Dekole pou rekole; 
Detase pou atase; 
Deklase pou reklase; 
Demonte pou remonte. 
 
Barlizour pe endike 
Ki nouvo youg pe pwente; 
Vie pe pran sime ale 
Pou ki nouvo kapav ne. 

4 

Nouvo ti trenn so lipie; 
Aster li axelere. 
Youg yer aster pe kile 
Ziska so rengn baskile. 
 
Barlizour pe endike 
Ki nouvo youg pe pwente; 
Vie pe pran sime ale 
Pou ki nouvo kapav ne. 

12. BONDIE RENOUVO 

1 

Kreasion pa arete. 
Nesans, krwasans ek dese 
Donn nesans enn renesans. 
Kreasion pe kontinie. 
 
Nouvo youg finn ne. 
Alelouya! 
Nouvo youg finn ne. 
Shoubann allah! 
Nouvo youg finn ne. 
Shannti! Shannti!  
Nouvo youg finn ne. 
Amenn, Aminn, Om! 

2 

Kreasion anexpansion. 
Gramaten, midi, tanto 
Toulezour pe kas palto 
Pou nouri lespri nouvo. 
 
 Nouvo youg finn ne. 
Alelouya! 
Nouvo youg finn ne. 
Shoubann allah! 
Nouvo youg finn ne. 
Shannti! Shannti!  
Nouvo youg finn ne. 
Amenn, Aminn, Om! 

3 

Plis nou partaz nouvote 
Plis nouvote devlope 
Pou fer kreasion Bondie 
Pran sime eternite. 
 
Nouvo youg finn ne. 
Alelouya! 
Nouvo youg finn ne. 
Shoubann allah! 
Nouvo youg finn ne. 
Shannti! Shannti!  
Nouvo youg finn ne. 
Amenn, Aminn, Om! 

KOZE KONTRER 

ANPES MWA FANE 

O Saraswati, mo pa servi lank, 
Pa servi papie ς e mo pa anmank. 
aƻ ǇŀΩƭŜ ƪƻǳǇ ǇƛŜ, ni gaspiy dilo 
Pou fabrik papie, ram ousa roulo 
Lekter saz servi pou fer anbalaz 
Baja, samousa ek lezot gonaz. 
Akoz sa mo pe sipliy twa Bondie 
Beni mo klavie, anpes rabase. 
 
Kouma to kone ler mo badine 
Kapav derape e olie riye 
Bann Lespri Terib kapav sap lor kal 
E mo pov poem olie donn sawal, 
- Fer riy enn bon kou - fer zot ganase; 
Lerla badinaz fer ledan grense. 

1. ENN GRAN DEMOKRAT SA! 

Li konn regleman dan bout so ledwa 
Akoz samem li toultan met legan 
Pou li pa rapel prensip regleman 
Ki li konn par ker dan bout so ledwa. 
 
So kamarad li exper lamitie 
Ki finn lir enn fwa dan enn liv sakre ς 
Li pa tro rapel sipa vre, manti ς 
Me lamitie for zame santi pi. 
 
Toulede ansam panse li normal 
Parski zot nepli roul kachak charli 
Me dan limouzinn zot fann lapipi, 
Bizen foupamal ar palab moral 
Limanite li zis enn marsandiz 
Ki aste-vande ler nou pe roul priz. 

2. PROPAGANN SIYANTIFIK 

Li ti donn nou lord falepa nou koz 
Global warming ek sanzman klimatik, 
Envansion manter terer satanik, 
Lespri kabose teroris margoz. 
 
Ler sey explike vit li sap lor kal, 
Maltret envite, met sarz lor vwazen. 
Li, enn imanis, rezet baraten 
Bann oportinis ar zot leker sal. 
 
Me depi yer swar li finn sanz palto; 
Enn semiz gro ver ranplas so trwa pies; 
Lor radio tann li dir nou karay so; 
Tou pe fini net; res zis lamores. 
Li finn dekouver ki ekolozi 
Rim bien ar de mo: roupi ek profi. 

3. SIVILIZE SA! 

Kan li pe koze li servi bann mo 
Ki pa ekziste; li servi bann son 
Sorti lot planet; bann exklamasion 
Fer lesiel tranble. Ala se tre bo! 
 
Kan lezot koze li lev so nene, 
Regard ar degou zot galimacha; 
Li modi bondie ki fer makacha, 
Fer li gagn onte. Ala se tre le! 
 
E so bann chamcha, exper dan flatri, 
Dan divan-deryer pas gran kout lalang; 
Zot dakor bizen anpes koz malang; 
Patwa kas-kase bon pou lekiri. 
Bann sivilize koz ar sentespri; 
Pa fer briyani kouma kichiri. 

4. KI LI? 

Bondie finn donn li enn zoli zouti 
Pou tay jaman brit fer li vinn bizou; 
Li finn gagn manze ki nouri lespri 
Me lor so latet li pe swagn lipou. 
 
Li gagn patronaz so idantite 
Me li gagn ale ar fer kopiyaz; 
Li trouv patronaz enpe tro grosie 
Akoz sa bizen fransiz so zestaz. 
 
So bann bienfeter felisit kozman 
Kot iniversel may-may ar gonaz. 
ά.ǊŀǾƻ DǊŀƴ ½ŜŀƴΣ ǘƛ Ŝ ŜȄǎŜƭŀƴΗ 
DǊŀǎŀ ǘǿŀΣ Ǉŀǘǿŀ Ǉŀ Ǉƻǳ ŦŜǊ ǊŀǾŀȊΦέ 
Ala kifer sa gran-gran lespri la 
Zame pou kone ki li pe fer la. 

5. MADRIYE DEMIKWI 

Li fer kwar partou ki li enn terib. 
Dan so lamonte ek so ladesant 
So fami zame pa finn roul lor zant. 
So disan pirsan finn fer ar fib lib. 
 
[ƛΩƴƴ Ŧƛƴƛ ǇŀǊ ƪǿŀǊ wŀƳōƻ Ŝƪ ½ƻǊƻ 
Kan get so regar zot tranp zot kalson 
Divan ek deryer san konstipasion. 
So lame lao bril kouma flanbo. 
 
Li pey bann chokrra ek bann bachara 
Pou sant bann slogan andeor ton-tan; 
Kriy ipipoura dan fon katora 
Pou anpes zanfan dekouver sanblan 
Kan restan lavey ek restan zordi 
Pran nouvo lavi madriye-pa-kwi. 

6. MET SA DAN LEKOL 

Mansionn enn problem ki pe fer ravaz 
Ou pou tann lavwa minis, depite, 
Bann ilimine ki get dan pannchang 
5ƛǊ ƻǳ ǎƻƭƛǎƛƻƴΥ άaŜǘ ǎŀ Řŀƴ ƭŜƪƻƭΗέ 
 
Fam pe gagn bate? Zanfan maltrete? 
Profeser-faner abiz ti zanfan? 
Par milie zanfan asiz anba ban? 
άaŜǘ ǎŀ Řŀƴ ƭŜƪƻƭΗ aŜǘ ǎŀ Řŀƴ ƭŜƪƻƭΗέ 
 
Wi sexialite li enn bon size 
Si pa fer li vinn enn kour biolozi 
Ek reprodiksion. Si pa donn pouvwar 
Profeser kwense ki fann lapipi. 
Si konn koz dezir, si konn koz plezir. 
Pa menas zanfan ar dife lanfer. 

7. POUVWAR 

Pitay donn pouvwar, pouvwar donn pitay! 
Samem komannman dan mo douniya 
Kot detrwa pe viv dan konfor extra; 
Leres prizonie dan zot ti maray. 
 
Laba dan travay exper maltrete 
Ar lafors zean obliz soumision. 
Si pa pe kapav reziste presion 
Ena solision: Tire! Swiside! 
 
Kan pouvwar bliye zenerozite 
Devlopman li vinn enn masinn kraz tou; 
Figir tris plennti; sikatris partou; 
Konsomasion vinn reflex pou bliye. 
 
Pouvwar ti bizen, olie rod sawal, 
Pa fer leker tris, apes gagn dimal. 

8. APRANN? KI BIZEN APRANN? 

Dan mo gawn beni kot nou tou konn tou 
San bizen aprann, mo vwazen partou 
Finn fini vinn sef, exper dan meni 
tŀǊǎƪƛ ƭƛΩƴƴ ŀǇǊŀƴƴ ǎƻǳŦƭŜ Řŀƴ ǇƻǳƪƴƛΦ 
 
Vwazen ki divan, deryer, akote 
Gagn tit filozof ar abesede; 
Akademisien ar trwa fraz klise; 
Onoris-kawza? ς Ƴƻ ƪǿŀǊ ƳƻΩƴƴ ōƭƛȅŜΦ 
 
Pou ou mont lao ou bizen bien ne: 
Piti ou papa; garson kalipa; 
Sort dan bon fami; rant dan bon fami; 
Konn fer bon lalians mem li steril. 
Lili pa fertil? Konn fer labous dou. 
Samem ki bizen! Sikse garanti! 

9. PA DIR SA 

Non, non, non, non, non! Pa dir li kouma 
Lalinn san lamson; enn toupi san nay; 
Lansar san ledan; enn trou dan karay. 
Li pa pou kontan; pou fer li manga. 
 
Sirtou falepa dir ki li nasta 
Dan enn katora restan so bourzwa; 
So lalang longer larivier Bonnvenn; 
Ki labav krapo parfim so alenn. 
 
Non, non, non, non, non! Falepa dir sa! 
Pa fer malelve! Aret koz manti! 
So lartik zoli kouma konfeti; 
Sak ti detay finn verifie dis fwa; 
Grasa li lapolis, Sef-Ziz gagn sans 
Pou may kriminel ek desid santans. 

10. LI FET BANN MOR 

Li fet bann mor; li sant kirrtann; 
Li alim kanf; bril sanbrani; 
Limem sef-sirk dan Rambajann. 
Enpresionan! Pa kwar manti! 
 
9ƴƴ Ŧǿŀ ǇŀǊ ŀƴ ƭƛΩŀƭ ǎƛƳƛǘƛŜǊΤ 
Li pey gardien pou netway tom; 
Li aste fler ki kout pli ser. 
Spektater ŘƛǊ ŦƻǊΣ ά{ŀ ½ƻƳΗέ 
 
Li fet bann mor san ki kone 
Lamor koumans nouvo lavi. 
Li fet bann mor, bliye vivan 
Ki toulezour li kraz zot kor. 
Ar so paysa li envesti 
Plas rezerve dan paradi. 
 
 

 
 
  



26 
 

11. KI NOU PE FER? 

Toulevennkat defons bidze; 
Nek nou aste, aste, aste. 
Enn sans ena zero depo; 
Enn sans marsandiz vinn vie vit; 
Enn sans konnteyner lor bato 
Sans problem finn rant dan so bit; 
9ƴƴ ǎŀƴǎ ŘƻƪŜǊ ǇŀΩƴƴ ŦŜǊ ƭŀƎǊŜǾ 
Sinon nou ti pou gagn lafiev. 
 
Enn fwa kosmik Entelizans 
Dan enn avtarr ti pran nesans 
Pou vinn dir nou sanz nou manier, 
Pa les rankinn nouri kanser 
Me nou prefer konsomasion 
Pou nou bliye liberasion. 

BAGET-JAZ 
(ENN TI POGNE SIS PAR KAT) 

DEV VIRAHSAWMY 

1. ALA BAGET-JAZ! 

Kot li pase sikann fer vant: 
ά!ƭŀ ōŀƎŜǘ-jaz, do mami! 
Vilen baget-jaz, mo fami! 
Li meg kouma golet tir tant; 
Kouma golet pou kas mason; 
YƻǳƳŀ ƭŀƭƛƴƴ ƪƛ ǎŀƴ ƭŀƳǎƻƴΦέ 
 
Me touleswar dan kabare 
Li fer nou lespri voltize 
Ler so baget ritme batri, 
Met lesans-lanbians dan lavi. 
 

 
  

 



29 
 

2. KARTIE MILITER, GOUDLENS 

Dan vilaz nesans ek vilaz krwasans 
Tou bann zans kontan rod sans pou tir lay. 
Enn ti detay mens gagn gran lenportans 
Si li met lesans dan moter fay-fay. 
Enn ti pous traver, enn ti kabosaz 
Ase pou aroz zarden rabasaz. 
 
Me kan bez lor baz pe defons baraz; 
Maler ek lamor pe fer zot fanor 
Enn larme lebra bliye yer so tor 
Pou ranz nou lakaz ek efas tapaz. 

3. KONNDOROU 

Mo babam ti dir mefie konndorou. 
ά¢ŀƴǎƛƻƴ Ƴƻ ǇƛǘƛΣ ƴƻǳ ōŀƴƴ ǘŜƭŜƎƻǳΣ 
Pa kapav ditou gat repitasion; 
Gat pirte disan, kiltir nou nasion. 
Pa melanz kalchoul, dilar-sanbrani; 
Les lespri malang fer nou fer chi-ŎƘƛΦέ 
 
Me kasiet-kasiet peryod destriksion 
Li ti donn manze zanfan so zanfan 
Ki ti ne malsans andeor so ran 
Dan vant enn tifi Nasion Gatnasion. 

4. MO KOUZEN SANAS 

Profeser ti dir pli katar ki li 
Dan nou douniya zame pou gagne. 
So mama-papa ti dekouraze. 
Ar li lamone pa raport profi. 
Profeser koze? Li li rev enn fler. 
Sif pe fer lake? Li prefer fer ver. 
 
Mo kouzen Sanas pa ti gagn li bonn 
Ar Angle-Franse ni ar kalkile 
Me kan zwe ar mo pou fer nou riye 
Li ti enn gran fwet, zanfan madegonn. 
 

 
  



32 
 

5. ZANFAN GAWN IRBEN 

Laba dan lavil zanfan gawnwala 
Ti pas pou baya, enn gana gannpot. 
Li anbarase; fer kouma lezot; 
Koz sivilize pou zwenn ar bannla. 
Malgre li seye li pa trouv sime 
Pou rant dan bannla zot serk kadnase. 
 
aŜ ǘƛΩŜƴŀ ǎƛƳŜ Ǉƻǳ ŘŜŦƻƴǎ ƳƛǊŀȅΤ 
Fer bannla konpran irben ek riral 
Zot zanfan zimo depi mem antray 
E kan zot de zwenn lamitie donn bal. 

6. PIER-POL-ZAK 

Kan Pier, Pol, Zak ti sikann mwa; 
Kabridanlenn ti apel mwa; 
Ti boufonn mo manier koze 
Mo ti sagren, mo ti plore. 
Kiltir vilaz, mo vre natir, 
Ti pe fer mwa pas enn martir. 
 
9ƴƴ ǎŀƴǎ ǘƛΩŜƴŀ 9ȊŜƴƴΣ {ƛƭǾŜƴ 
Ki ti pe sant enn lot refren. 
άYŀōǊƛŘŀƴƭŜƴƴΣ ƪŀōǊƛǊƻŘǊƛƎ 
!ƴǎŀƳ Ǉƻǳ ŦŜǊ ŦŀǘǊŀ Řŀƴǎ ǘƛƎΦέ 

7. PATWA GROSIE 

Zot tou dir mwa mo koz grosie; 
Mo koz patwa ek sipakwa. 
Mo bizen koz sivilize; 
Pa fer kouma sorti dan bwa. 
Mo ti telman entimide 
Ki mo ti koumans vinn gaga. 
 
Enn sans enn fwa enn ti pagla 
Ti dir mwa aret pran traka: 
ά9ƴƴ ŘƛŀƳŀƴ ōǊƛǘ Řŀƴ ǘƻ ƭŀōƻǳǎ 
9ƴƴ Ȋƻƭƛ ōƛȊƻǳ Ǉƻǳ ŀƪƻǳǎΦέ 

8. ZIS ENTELIZAN? 

Dan mo vilaz dimoun kontan 
Entelizan; bann sef donn pri 
Entelizan. Entelizan 
Gagn enn trannsenk dan gran fami, 
Gagn promosion, repitasion; 
Sorti premie dan elexion. 
 
Lisifer ti entelizan; 
Li ti mem kwar limem pli gran. 
Akoz samem sazes divinn 
Dan nou leker finn met mexinn. 

9. PANN KE PATTA 

Lontan mo ti kwar tou seki mo kwar 
Enn zour pou vini tou dimoun pou kwar. 
Mo ti kwar senbol mo lavi piblik 
Pou ranplas senbol parti politik 
Me enn vie chacha enn zour dimann mwa, 
άYƛ ǎŀ ΨƪŜǊǊ-kerr-ƪŜǊǊΩ ƻǳ ƪƻȊŜ ōŜǘŀΚέ 
 
aƻ ǘƛ ōƛȊŜƴ ŘƛǊ ƪƛ Ƴƻ ǎŜƴōƻƭ ΨƪŜǊΩ 
{Ŝ Ŝƴƴ ŦŜȅ ōŜǘŜƭΣ Ŝƴƴ ΨǇŀƴƴ ƪŜ ǇŀǘǘŀΩΦ 
Depi sa zour la mo pa fer erer 
Pran lespri lezot vadire paysa. 

10. DETRWA PETAL ROUZ PA FER 

BANANE 

Kan nou zenn joukal nou kwar li fasil 
Efase-refer, redesinn lavi 
Ar enn kout kreyon; demay bann difil 
Yƻǳǘ ōŀƎŜǘ ƳŀȊƛƪ ǎŀƴ ƪƛΩŜƴŀ ŘƛōǊƛΦ 
Si nou bien anvi sanz realite 
Otomatikman nou rev pou vinn vre. 
 
Amizir dilo naz ziska lamer 
Nou koumans konpran enn lot lalimier: 
Detrwa petal rouz pa fer banane; 
Boukie-banane swiv so prop karne. 

11. ENN TIFI FINN MOR 

Enn tifi finn ne, enn tifi finn mor. 
Li finn mor akoz ... dapre tradision 
Bizen donn dahej pou so lavenir; 
Li finn mor pou nou prezerv nou kiltir, 
Koutim ek sistem ... akoz pinision 
Ki li merite akoz so lekor. 
 
Saraswati ek Parrvati plore 
Me larm ki koule pe glis lor bliye. 
Komie tan ankor tifi bizen mor 
Pou ki Shakti-Shaktimann revinn for. 

12. GRAN DIMOUN SA!?! 

Enn gran dimoun sa! Prezidan baitka, 
Li gagn proteksion patron tabisman; 
Minis-Depite frekant so lakaz; 
So miray dekor foto prezidan; 
Depi senkant an li pe sanz langaz 
Pou li res toultan prezidan baitka. 
 
Li finn ranz so nik delix-madigra 
-E pa kwar ki li enn pov bachara- 
Ar sousaz-gousaz, ar etsetera. 
Normal sa beta! Enn gran dimoun sa! 

13. KOTSA? 

Tou dimoun pe dir li finn arive; 
Yŀƴ ǘǊƻǳǾ ƭƛ Ȋƻǘ ǘƻǳ ŘƛǊ ά.ƻƴȊƻǳǊ aƛǎƛŜΗέΦ 
Dan so klas toultan limem ti premie 
Mem si dan lakour limem ti dernie. 
Tou dimoun pe dir li finn arive. 
YƛƪŜƴƴ ƪŀǇŀǾ ŘƛǊ ƪƻǘ ƭƛΩƴƴ ŀǊƛǾŜΚ 
 
Divan so lizie ipokrit fer ler 
Me dan so deryer rimer fer fezer; 
Pou li mont lao komie fwa li finn 
Plant  rasinn mofinn, laliann bezsominn? 

14. ROUPAYA BAGWANN 

Profi li enn fortifian; 
Limem moter devlopman. 
Profi donn nou lapeti 
Pou fer douniya grandi. 
Tank nou gard li sou kontrol 
Li pa enn move senbol. 
 
Me kan li vinn obsesion 
Ki martiriz kreasion, 
Ipotek zanfan dime 
Finn ler pou tir so manze. 

15. NORMAL MATLO! 

Dan pei beni, model paradi, 
Gran kouma piti, nou tou nou serif. 
Nou kone kifer bis fer aksidan; 
Kifer larivier vinn bengn dan lari; 
Kifer konzestion met pei dan dif; 
Kifer lotorout devor nou zanfan. 
 
άYƛŦŜǊ Ȋƻǘ ǇŀΩƭŜ Řƻƴƴ ƴƻǳ ƧƻǳǘƛŦǊƛΚ 
Ki zot pe atann pou ranz flayover, 
Fer lari pli larz, bes lesans so pri? 
Yƛ Ȋƻǘ ǇŜ ŀǘŀƴƴ Ǉƻǳ ƪƻƴōƭŜ ƭŀƳŜǊΚέ 

16. NEK ENA POU... 

Pri pe kas pake; somaz pe monte; 
Lesiel finn gagn fit; larkansiel fer wit; 
Lamer finn tok-tok; montagn pe pok-pok; 
Pwason asmatik, zwazo alkolik 
Pe montre zanfan dan vantalankan 
Letan ki paran pe kont zot larzan. 
 
Ki pou fer babou; kot so solision? 
Nek ena pou donn nou tou piarbi; 
Nek ena pou donn nou tou joutifri; 
Nek ena pou fixe dat elexion! 

17. KOUMANSMAN LAFEN 

To pe koz krwasans; li pe koz zwisans; 
Zot pe koz plen pos; bannla mem lasos. 
Partou kot pase pe tann mem sante: 
άCŜǊƳ lizie, fonse; pa get kat kote; 
Ena enn sime; pa kwar ena de; 
{ŀƳŜƳ ƴƻǳ ǎƛƳŜ ȅŜǊΣ ȊƻǊŘƛΣ ŘƛƳŜΦέ 
 
tŜǊǎƻƴƴ ǇŀΩƭŜ ƪǿŀǊ ŘƛƳŜ Ǉƻǳ Ŝƴƴ ƭƻǘΤ 
Nesans ek krwasans pou zwe enn lot not. 
Koumansman lafen akous koumansman 
Zordi so lotla endefiniman. 

KONTRER KOZE 

KONTRER 

EFASE-REFER 

O Saraswati! 
Soley leve apre lapli 
E bann ti egrer 
Dan toukmarya retrouv sourir. 
Yer dan enn gamat 
Pa ti ena zenes katpat 
Me nouvo lespri 
Ki dibout drwat pou fer zoli 
Sante ek danse, 
Fer lesiel gri briye ar ble 
Malgre ki niaz nwar 
Pe rod nway nou dan touk koltar. 
Wi, Saraswati 
Dan zenes ki aktif zordi 
Ena ki pe tras 
Nouvo sime ki pou efas 
Tou bann gabzi yer, 
Fer sourir alim lalimier. 

1. PA FASIL 

Fasil pou nou, swadizan grandimoun, 
Dir zenes zordi pa mem gabari 
Ki zenes lontan, pa zenes dan goun; 
Fasil pou bliye nou prop zavari 
Kan ƴƻǳΩƴƴ ƳŀǊǘƛǊƛȊ enn pov ti foufoun 
Ki ti rod lamour san rod enn mari. 
Fasil pou bliye nou entolerans 
Kan dan plas pardon nou ti met vanzans. 
 
Kouma touletan ena ki fane 
Me fixe to lizie ek to lespri 
Lor tou bann ki pe tras nouvo sime 
Pou fer nou lanfer vinn enn paradi. 

2. SA TRAVAY FAM SA 

DǊŀƴǇŀǇŀ ǘƛ ŘƛǊ Ŝ ǎƻ ǇŀǇŀ Ψǎƛ 
Sa travay fam sa, vre zom pa fer sa. 
CŜǊ ƭƻǳǾǊŀȊ ƭŀƪŀȊ Ŝƪ ƭŀƪǿƛȊƛƴƴ ΨǎƛΣ 
Belo farata, okip ti baba, 
Okip so fami ek so ƳŀǊƛ ΨǎƛΣ 
Sarye pake lerb ek pake dibwa, 
Netway lekiri, lakour ek zarden 
Sa travay fam sa, peyna pou sagren. 
 
Me kot so vwazen tann enn lot refren. 
Suresh ek Zaninn zot finn kas lalinn; 
Toulede ansam okip zot zarden, 
Lakour, lekiri ek zot lakwizinn. 

3. ADAM EK STIV 

άZom ek zom, fam ek fam? Malediksion! 
Pa kapav fer sa! Kont lalwa divinn! 
Pese sa! Kont natir ek kont sezon! 
Pe fer sivilizasion vinn latrinn! 
Nou finn gagn zouti pou prokreasion, 
Pa pou fer pese, sem lagren mofinnΦέ 
Ala ki zot dir bann ki swadizan 
Reprezant Bondie. Vre azan Satan! 
 
Letansa laba Adam ek Stiv 
San fer sinema pe viv zot lamour 
- Seki finn konn lir pou trouv sa dan Liv ς 
Detase, partaze zour apre zour. 

4. POLIO PA ARET LAVI 

Kan lafiev polio ti bril mo lame 
Mo paran ti sir ki mo ti fouti. 
Enn lame moyon pou diskalifie 
Zot premie zanfan toutlong so lavi. 
Aksepte karrma mo papa panse 
Se so sel fason sanz desten modi. 
Dapre mo mama se dan penitans 
Yƛ Ŝƴƴ ȊƻǳǊ ǇƻǳΩŜƴŀ Ŝƴƴ ƎǊŀƴ ŘŜƭƛǾǊŀƴǎΦ 
 
Personn pa ti pans ki polio kapav 
Enn zour pa enn zour vinn benediksion; 
Ki enn andikap dan fon enn lakav 
Kapav donn nesans lenerzi avsion. 

5. REBOR DIAMAN DAN NIAZ NWAR 

Kan nou get niaz nwar pe fer so vantar 
Dan lorizon som nou lespri chombo, 
Ki taler pou donn nou ti teritwar 
Deza devaste par koler tronmdo? 
Kan tarde trangle enn ti lespwar rar 
Kot pou gete, kot pou sove, matlo? 
bƻǳΩƴƴ ǘŜƭƳŀƴ ŦŀƴŜ, telman fer plore 
bƻǳ ƴŜǇƭƛ ƪƻƴŜ ŀǎǘŜǊ ƪƻǘ ǇƻǳΩŀƭŜΦ 
 
Lekay dan lizie anpes dekouver 
Presie ki kasiet deryer tris fonse . 
Nou lespri bouse pa pe trouv okler 
Lalign diamante ki bord niaz glase. 

6. KONFLI DAN LEKER FRER-ENNMI 

Pourtan liv sakre finn toultan dir nou 
Nanye pa dibout si li pa tonbe; 
Lenerzi kontrer li travers nou tou 
Mem si nou rod kwar parfe ekziste; 
Stres ek konfli tou kou ek sak kou 
Fer lespri marse, lavi devlope. 
Kifer nou tou rod larout drwat laswa 
Kan nanye pa la san so makacha. 
 
Larout ki mars drwat fini dan ganndol 
Ki tini enn pon rekonsiliasion 
Ant de frer-ennmi ki pa pou trouv drol 
Ki zot ennmi-frer san tro gro friksion. 

7. MERSI SENIER 

Yer Montagn Signo ti plen ar lerb zonn 
Ki menas dife desann dan lakaz; 
Later dan karo dan grabo pe fonn, 
Lipou blan lor fey dominn peizaz; 
Enn lesiel san niaz zet saler par tonn 
Lor zarden kram-kram. Lavenir angaz! 
Grandimoun anlarm fini depoz zarm, 
Zanfan dan lavi nepli trouv enn sarm. 
 
Me zordi Senier lapli pe tonbe, 
Later pe santi parfen renouvo; 
Laba lor montagn, isi dan karo 
Yƻǘ ǘƛΩŜƴŀ ŘŜǘǊŜǎ ƪƻǳƭŜǊ ōƻǳǊȊƻƴŜΦ 
 
 

 
 
  


